
				এই পাতাটির মুদ্রণ সংশোধন করা প্রয়োজন। 
আমার হয়ে অর্ডর দিয়ে— একটা Nursingএর বই সে পড়েছে — একটু বড়সড় গোছের রীতিমত শিক্ষার উপযোগী বই যদি পাও তাহলে ভাল হয় ।
Chunder Brother৪দের কাগজের কথাটা বলেচ বোধ হয়। কাগজের নৌকা বোঝাই করে আমার গল্পগুলিকে কালসাগরে ভাসিয়ে দিতে উদ্যত হয়েছি— অতএব ১৪ পাউণ্ড, ডিমাই কাগজের বন্দোবস্ত করে দিয়ে ।
কবির আশ্রমে আসতে গেলে যে পণ্ডিতের সহায়তা নিতান্তই আবশ্যক আমি তা বোধ করি নে— অতএব বিদ্যাণবের যদি বিলম্ব থাকে তুমি তার অপেক্ষায় থেকে না— পথ অত্যন্ত সুগম
সরল |
তুমি ক্ষণিক সমালোচনা করচ শুনে আমি খুসি হলুম, সে কথা গোপন করতে চাইনে। তার একটু বিশেষ কারণও আছে ;– ওর ভাষা ছন্দ প্রভৃতি এতটা অধিক নতুন হয়েছে যে, যারা স্বাধীনরস গ্রাহী লোক নয় তারা কিছুতেই ভেবে পাচ্চেনা এটা তাদের ভাল লাগা উচিত কি না-– সুতরাং পনেরো আন পাঠক ইতস্ততঃ করচে – আর যদি অধিককাল তাদের এই দ্বিধার মধ্যে ফেলে রাখা যায় তাহলে তারা চটেমটে” বইটাকে গাল দিতে আরম্ভ করবে— একটা সমালোচনা পেলে তারা তাশ্রয় পেয়ে বাচবে। আমি লোকেনকে লিখেছি ক্ষণিকায় অামার মনের ভাবগুলিকে এক ঝাক বনের পাখীর মত নানা খোপখাপের ভিতর থেকে ছেড়ে দিয়েছি, তারা গানও গাচ্চে এবং

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

